
ABSTRAK 

 

Kajian ini adalah satu usaha yang dijalankan untuk mengetahui sejauh mana tahap 

penggunaan Pengurusan Sistem Maklumat Pendidikan (EMIS) di sekolah seluruh Negeri 

Perak Darul Ridzuan. Dalam penyelidikan ini, kejayaan penggunaan EMIS dilihat dari segi 

manfaat kepada individu dan organisasi. Reka bentuk penyelidikan ini adalah korelasi-

deskriptif dan data kuantitatif dikumpul dengan menggunakan soal selidik. Penyelidikan ini 

menggunakan teknik pensampelan rawak strata untuk memilih 607 responden. Data kajian 

dianalisis dengan menggunakan analisis deskriptif dan analisis regrasi berganda.  Kajian ini 

mendapati empat daripada enam faktor iaitu Kepuasan Pengguna EMIS (β = .45), 

Penglibatan Pengguna EMIS (β = .25), Kekuatan Sistem EMIS (β= .24), Kefahaman 

Pengguna EMIS (β = .20) adalah faktor penyumbang yang signifikan kepada kejayaan 

penggunaan EMIS dan menghasilkan persamaan regresi (Y-hatK-EMIS = -0.19 + 

0.24(Kekuatan Sistem (KS)) + 0.20(Kefahaman Pengguna (KP)) + 0.25(Penglibatan 

Pengguna (PP)) + 0.45(Kepuasan Pengguna (KPP)), persamaan regresi piawai (ZY-hatK-EMIS 

=0.22ZKS + 0.061ZKP + 0.26ZPP + 0.44ZKpP). Didapati tidak semua faktor yang dicadangkan 

dalam model kerangka konsep menunjukkan korelasi yang signifikan dengan pemboleh ubah 

kejayaan penggunaan EMIS. Faktor kefahaman pengguna EMIS didapati tidak signifikan 

dari segi korelasinya dengan pemboleh ubah kejayaan penggunaan EMIS dan terpaksa 

dikeluarkan daripada Model Kejayaan Penggunaan EMIS. Implikasi daripada kajian ini 

Kementerian Pendidikan Malaysia perlu menambahbaik dasar sedia ada yang digunakan 

untuk membangunkan aplikasi pengurusan sistem maklumat di Kementerian selaras dengan 

intipati Pelan Pembangunan Pendidikan Malaysia 2013 – 2025. 

ABSTRACT 

 

 

 

This study aims to examine the success of Education Information System Management 

(EMIS) use in schools throughout Perak Darul Ridzuan. The successful use of EMIS was 

seen in terms of benefits to the individuals and organization. The dependent variable was the 

success of EMIS Application use, whereas the independent variables were system strengths, 

user factors and management styles. The research used descriptive-correlative design and the 

quantitative data was collected using questionnaires. This research used survey methods and 

employed stratified random sampling technique to select 607 respondents. The data were 

analysed descriptively and inferentially (multiple regression).  It was found that four of the 

six factors, which were EMIS users satisfaction (β = .45), EMIS users involvement (β = .25), 

EMIS System Strength (β = .24) and EMIS users understanding (β = .20) were the significant 

contributors to the success of EMIS and produce regression equation (Y-hatK-EMIS = -0.19 + 

0.24(System Strength (SS)) + 0.20(Users Understanding (UU)) + 0.25(Users Involvement 

(UI)) + 0.45(Users Satisfaction (US)), standardized regression equation (ZY-hatK-EMIS 

=0.22ZSS + 0.061ZUU + 0.26ZUI + 0.44ZUS). However, the findings showed that not all factors 

proposed in the conceptual framework model showed significant relationship with the 

success of EMIS use variable. User understanding was not significantly correlated with the 

success of EMIS use, thus had to be removed from the Success of EMIS Model. The 

implication of this study recommends Ministry Of Education Malaysia to amend the existing 

policy on educational system management currently in use so that it is in line with Malaysia 

Educational Development Plan, 2013-2025. 

BAB 1  

 

 

 

 

PENGENALAN 

 

 

 

 

1.1 Pendahuluan 

 

Pengurusan sistem maklumat merupakan sebuah sistem yang dibangunkan untuk 

meningkatkan kecekapan pelbagai aktiviti dan tugas dalam pengurusan dan pentadbiran 

sesebuah organisasi. Pada masa akan datang, pengurusan sistem maklumat ini akan dapat 

menangani kehendak,  cabaran dan pelbagai masalah pengurusan dan pentadbiran organisasi. 

Aplikasi pengurusan sistem maklumat akan menjadi sangat penting khususnya dalam aspek 

perancangan, perekodan, pencapaian maklumat dan penghasilan bahan maklumat. Oleh itu, 

satu kajian haruslah dilakukan untuk menentukan sesebuah pengurusan sistem maklumat itu 

telah dibangunkan dengan berjaya.  

1.2 Latar Belakang Kajian 

 

1.2.1 Sistem Maklumat Pengurusan Pendidikan (SMPP/EMIS)  

 

Kementerian Pendidikan Malaysia khususnya Bahagian Perancangan Dan Penyelidikan 

Dasar Pendidikan (BPPDP) telah menjalankan proses pengumpulan data pendidikan dari 

scara terus daripada sekolah-sekolah di seluruh Negara atau melalui perantaraan Jabatan 

Pendidikan Negeri (JPN) atau Pejabat Pendidikan Daerah (PPD). Rentetan beberapa  

kelemahan pada kaedah/sistem yang digunakan sepanjang projek pengutipan data dijalankan 

pelbagai langkah pembaharuan/penyelidikan/penambahbaikan dibuat terhadap 

kaedah/sistem pengutipan data pendidikan. Satu-satunya kaedah pengumpulan data yang 

popular adalah kaedah kutipan menggunakan aplikasi SMPP/EMIS. 

 SMPP/EMIS adalah singkatan bagi sistem maklumat pengurusan pendidikan. Ia 

merupakan satu sistem yang berstruktur, terancang dan terurus untuk mengumpul, 

memproses, menyimpan, mengeluarkan dan menyebarkan data dan maklumat yang 

diperlukan untuk menyokong aktiviti utama pengurus dan pembuat keputusan di 

Kementerian Pendidikan Malaysia, JPN, PPD dan sekolah. Ini termasuk aktiviti pentadbiran, 

perancangan, pengesanan, pengawalan projek serta pelaksanaan program, penyelidikan, 

analisis dasar, pengubalan dasar dan komunikasi di peringkat, serantau dan global 

(Markhaini, 2003). 

 Ia adalah satu proses operasi yang rasmi, tatacara dan perjanjian kerjasama di mana 

data dan maklumat sekolah dan persekolahan, kemudahan, guru, murid dan pembelajaran 

dikutip secara berterusan, dihitung dan disusun, diproses dan disebar untuk kegunaan mereka 

yang bertanggungjawab membuat keputusan, pengurusan dan pentadbiran di setiap peringkat 

sistem pendidikan iaitu dari sekolah, ke daerah, ke negeri dan ke BPPDP Kementerian 

Pendidikan Malaysia. 

 Pada dasarnya, pembentukan projek SMPP/EMIS adalah bermanfaat untuk 

memastikan bahawa maklumat pendidikan yang dibekalkan adalah relevan, terkini, 

berkualiti dan dapat memenuhi keperluan pihak pengurusan dan pemutus dasar. 

SMPP/EMIS diharapkan dapat meningkatkan kemampuan organisasi dalam memproses dan 

menganalisis maklumat secara efektif bertujuan untuk menyokong pihak pengurusan dan 

pemutus dasar. Selain itu SMPP/EMIS dapat meningkatkan kemampuan organisasi dalam 

mengurus dan membangunkan sumber maklumat kementerian. 

  Proses kutipan data yang dilaksanakan menggunakan platform secara atas talian 

membantu mempercepatkan proses kutipan data maklumat asas pendidikan. Menurut 

Laporan Seminar Kebangsaan Pengurusan Maklumat Pendidikan EMIS ke-IX (2008). Di 

antara masalah yang membawa kepada sebab EMIS dibangunkan ialah maklumat tentang 

hal ehwal pelajar dan guru yang dikehendaki sukar dicapai dengan segera, maklumat sukar 

dikemaskinikan kerana format setiap sistem berlainan antara satu sama lain, laporan untuk 

pihak pentadbir sukar dibuat dan tidak lengkap, keselamatan rekod-rekod tidak terjamin, 

kesahihan data rendah kerana kemungkinan berlaku kesilapan semasa mengemaskinikan 

data adalah tinggi dan proses mengemaskinikan maklumat sering berlaku duplikasi data. 

Dengan adanya EMIS di sekolah, maklumat pelajar, guru dan sekolah yang lengkap 

disimpan dan boleh dicapai pada bila-bila masa. Kementerian Pendidikan Malaysia dapat 

mengendalikan maklumat sekolah dengan lengkap, cepat , tepat, dan terkini. 

 Sistem Maklumat Pengurusan Pendidikan (SMPP/EMIS) secara atas talian yang 

diaplikasikan di sekolah dikaji untuk mengetahui hubungan dan pengaruh beberapa faktor 

seperti kefahaman tentang SMPP/EMIS, kekuatan SMPP/EMIS, manfaat daripada 

penggunaan SMPP/EMIS dan gaya pengurusan pentadbir, penglibatan pengguna dan 

kepuasan pengguna yang boleh menentukan kejayaan penggunaan sistem maklumat itu di 

sekolah.  

 

 

1.2.2 Perkembangan Kajian Sistem Maklumat Pengurusan Di Dunia  

 

Aplikasi pengurusan sistem maklumat pada lewat tahun 1940-an seiring dengan 

perkembangan generasi komputer yang pertama dari 1946-1956. Kajian tentang aplikasi 

pengurusan sistem maklumat banyak dijalankan oleh penyelidik di Amerika Syarikat kerana 

negara itu adalah pelopor dalam bidang pengurusan sistem maklumat . Antara pengkaji 

terkemuka dalam bidang pengurusan sistem maklumat ialah Franz & Robey (1986), Doll & 

Torkzadeh (1988), Baroudi & Orlikawski (1988), Goodhue (1998), Garrity & Sanders 

(1998),  Delone & Mclean (1992,2003) Venkatesh, et al.(2002) ,Wixom and Todd (2005) & 

Zelazny L.M (2011). Penciptaan dan aplikasi pengurusan sistem maklumat mempunyai 

fokus yang berbeza-beza mengikut tahun. Pada 1950-an, aplikasi pengurusan sistem 

makumat masih kurang dan kebanyakannya dibangunkan bertujuan untuk mencapai 

kecekapan dan fungsi akaun. Pada 1960-an aplikasi pengurusan sistem maklumat difokuskan 

kepada objektif penyeliaan dan pengawalan dalam bidang pemasaran, pembuatan, aliran 

tunai, dan belanjawan. Dalam tahun 1970-an aplikasi pengurusan sistem maklumat 

difokuskan kepada aktiviti membuat ramalan, perancangan dan simulasi. Manakala pada 

1980-an fokus aplikasi pengurusan sistem maklumat adalah kepada penggunaan Decision 

Support Sistem (DSS). DSS adalah sebuah sistem maklumat yang menyokong, perancangan 

strategi atau Executive Support Sistem (ESS), sistem maklumat untuk penggunaan biasa dan 

aplikasi pengurusan sistem maklumat yang menggunakan maklumat sebagai sumber 

strategik. Pada 1990, aplikasi pengurusan sistem maklumat difokuskan kepada objektif 

membantu dan menyebarkan pengetahuan dan maklumat dalam sesebuah organisasi melalui 

Knowledge Work Sistem (KWS) yang baru ini membantu pengguna untuk mencapai data 

yang banyak dengan mudah dan menyediakan organisasi tersebut sistem rangkaian yang 

luas. Pengurusan sistem maklumat telah memainkan peranan yang penting dalam organisasi 

mulai daripada fungsi dahulunya yang sangat terhad dan menuju ke arah menyokong fungsi 

– fungsi utama organisasi. 

 Kajian pengurusan sistem maklumat bermula 1960-an dan mengalami perkembangan 

yang pesat lewat 1960-an. Pelaksanaan sistem maklumat dalam organisasi pada mulanya 

menerima tentangan daripada pengguna pada peringkat awal pengenalan sistem itu, sebelum 

sistem itu diterima pakai. Ini ialah  suatu perkara yang biasa kerana pengguna belum 

mengenali keupayaan sistem maklumat itu secara menyeluruh dan tidak mengetahui manfaat 

yang bakal diperolehi. Kajian Scarbrough (1993) melaporkan tentang konflik dan kurang 

kerjasama di antara pengurus dan pakar sistem maklumat dalam menguruskan pengurusan 

sistem maklumat organisasi. Konflik yang wujud di antara dua kumpulan pekerja ini berlaku 

kerana masing-masing ingin menunjukkan siapa yang lebih berkuasa dalam pengurusan 

sistem maklumat dalam sesebuah organisasi.  

 Dalam kajian yang dijalankan oleh Man-Ting, Kao, Dai Chien-Yun, & Harn Charng-

Tze (2012) tentang penggunaan sistem maklumat berasakan web (ET Web, 2012) yang 

digunakan dalam pengajaran. ET Web menghubungkan ilmu dan sumber manusia dalam 

persekitaran pendidikan di Taipei, ia juga ialah  landasan untuk guru – guru berhubung untuk 

menyebarkan ilmu pendidikan. Dengan menggunakan ET Web ini, guru secara tidak 

langsung akan terdedah dengan sistem maklumat. Dalam kajian ini beliau telah mengambil 

seramai 224 orang guru sekolah menengah rendah dan menengah atas di Bandar Taipei. 

Menurut Man-Ting, Kao, Dai Chien-Yun, & Harn Charng-Tze (2012) sistem maklumat 

boleh menyumbangkan kepada kejayaan organisasi pendidikan dan juga pengurusan sekolah 

tersebut.  

 Garrity & Sanders (1998) terdapat banyak kajian tentang penggunaan sistem 

maklumat dilaksanakan tetapi belum terdapat sebarang kajian yang berjaya menjelaskan 

model kejayaan sistem maklumat dengan tepat dan faktor-faktor yang mempengaruhi 

kejayaan penggunaan sistem maklumat. Ramai pengkaji telah memperkembangkan model 

kejayaan sistem maklumat oleh Delone & McLean (1992, 2003). Delone & McLean (1992, 

2003) menghasilkan model itu berdasarkan teori ‘User Information Statisfation’ (UIS) yang 

diperkenalkan oleh Bailey & Pearson (1983) dengan sedikit pengubahsuaiaan. Li (1997) 

turut menyokong model DeLone & McLean (1992) dan memperkembangkan model itu 

dengan menambah 7 faktor yang boleh mempengaruhi kejayaan sistem makumat oleh 

Delone & McLean (UIS), model kejayaan sistem maklumat oleh Delone & Mc Lean (1992, 

2003) dimanfaatkan dan beberapa faktor yang boleh mempengaruhi kejayaan penggunaan 

sistem maklumat. Sehingga kini masih ramai pengkaji menggunakan model ini untuk 

menerangkan bagaimana menganalisis data untuk kajian sistem maklumat. Peres-Miza 

(2010) membuktikan bahawa bahawa elemen dalam model ini masih kuat perhubungan 

dengan sistem maklumat. Dalam kajian yang dijalankan oleh Peres-Miza (2010) 

menunjukkan bagaimana model Delone & Mclean dapat membantu dan menyokong 

pengkaji lain agak memahami dimensi sistem maklumat dan melihat bagaiman ia berkaitan 

antara satu sama lain. Selain itu, menurut Peter et al. (2008) model Delone & Mclean ini 

adalah titik permulaan kepada setiap kajian sistem maklumat di masa hadapan. Ini kerana 

ramai pengkaji menyokong atau bersetuju kajian yang berkaitan kejayaan sistem maklumat 

mempunyai kekuatan kejayaan dalam model ini. Lebih daripada 300 terbitan tertumpu 

kepada kejayaan sistem maklumat menggunakan model Delone & Mclean. 

 Penyelidikan yang menilai kejayaan sistem maklumat telah beterusan hampir tiga 

dekat (Delone & Mclean 1992,2003, Lin & Choo 2000, Mantin, 1979, Myers et at, 1998, 

Shin 2003). Walau bagaimanapun skop dan pendekatan penyelidikan berubah namun 

terdapat sedikit perubahan mengenai langkah-langkah yang sesuai untuk menentukan 

kejayaan sesuatu sistem maklumat. Grover, Tens & Fiedler (1998) menyarankan kajian 

terhadap sistem maklumat perlu memfokuskan kepada sistem maklumat yang spesifik dan 

perlu menggunakan skala dan pengurusan terhadap faktor-faktor yang baru. Seddon (1997) 

ada membuat sedikit perubahan dalam model Delone & Mclean berkaitan susunatur elemen 

dalam model tersebut selain itu Alter (1992) pula menyatakan terdapat pertindihan antara 

penilaian sistem dengan sistem kerja. Menurut Perez-Mira (2010) kajian kejayaan sistem 

maklumat akan lebih maju dengan mendapat sokongan dari Model Delone & Mclean untuk 

analisis secara keseluruhan organisasi, beliau juga bersetuju dengan perubahan yang 

dilakukan oleh Delone & Mclean pada tahun 2003 dengan menambahbaik model tersebut 

dengan menambah dimensi dan mengabungkan kesan individu dan organisasi. 

1.2.2 Perkembangan Kajian Pengurusan Sistem Maklumat Di Malaysia 

 

Pelaksanaan Koridor Raya Multimedia (MSC) pada tahun 1996 dan Pelan Pembangunan 

Pendidikan 2013-2025 telah membawa negara ini menuju ke era baru ekonomi berasaskan 

pengetahuan. Program Transformasi kerajaan ini merupakan strategi kerajaan untuk 

membawa negara ke era maklumat dalam menuju abad ke-20. Salah satu daripada Program 

Tranformasi kerajaan ialah aplikasi sistem maklumat pengurusan pendidikan berasaskan 

komputer yang boleh membawa perubahan dalam budaya pengurusan dalam setiap 

organisasi. Dengan mengaplikasikan sesuatu pengurusan sistem maklumat, sesebuah 

organisasi dapat mencapai dan mengakses maklumat dengan mudah dan cepat sekali gus 

dapat membantu pihak pengurusan organisasi dalam membuat keputusan yang cekap dan 

berkesan (Laudon, 1999). 

 Di Malaysia, banyak sektor awam dan swasta telah mengaplikasikan pengurusan 

sistem maklumat dalam organisasi masing-masing tetapi kajian mengenai pengurusan sistem 

maklumat didokumentasikan secara ilmiah adalah terhad. Di antara aplikasi pengurusan 

sistem maklumat yang dilaksanakan seperti sistem tempahan tiket kapal terbang, sistem 

tempahan hotel, sistem maklumat geografi, sistem biometrik, sistem kotak hitam, sistem 

pakar pesawat perjuangan, sistem perpustakaan digital, sistem pungutan zakat, dan sistem 

pengeluaran wang (Mesin pengeluaran wang). Pengurus atasan menggunakan sejenis 

pengurusan sistem maklumat iaitu sistem maklumat interaktif untuk berhubung dengan 

pengurus bawahan dan kakitangan mereka. Dengan menggunakan sistem maklumat 


